
Tetum -   Hakerek Moon - Salvation Scriptures

Efesus  2:2 Emi moris tuir raiklaran beer no tuir diabu ulun beer. To'o oras
ne'e moos, diabu ulun sei namaus bei-beik ema raiklaran nebee sia sakar
Na'i Maromak.

Mateus 6:10 Nebee Ita Boot dadi Na'in bodik ema hotu-hotu! Nebee ema hotu-
hotu nalo tuir Ita Boot harukan iha raiklaran, oin nudaar makbukar lale'an
sia nalo tuir Ita Boot harukan iha lale'an. 

Lukas 22:42 “Ama! Kalo Ama nakara, tulun foti sees susar ne'e nosi Ha'u.
Mais keta tuir Ha'ukaan hakara, tuir Ama nakara dei.”

Yohanis 16:7-9 Mais rona mai, tan Ha'ukaan dalen ne'e tebes no loos. Di'ak
liu,  Ha'u kbaa. Tan kalo lale, Malikuk nia la mai emi. Ha'u kmusti  baa,
nebee Ha'u ksolok Nia mai emi. 8 Kalo Nia mai ti'an, Nia atu nalore ema
raiklaran salan. Nia moos nalore dalan moris mak loos. Nia nalore tenik,
baa oras rai falu fila, Na'i Maromak taa ukun baa ema raiklaran. 9 Malikuk
nia atu natudu na'ak, ema raiklaran sala tan sia la fiar baa Ha'u.

2 Timotius 2:10 Tan baa nia, ha'u kadi'a aan katiu susar oi-oik. Surak Na'i
Maromak eman mak Nia boi ti'an sia, bele netan moris. Nosi ikus Nia atu
foti-nahaas sia, tan sia Yesus Kristus eman.

Roma 15:20,21 Hori  uluk aan,  ha'u  kanoin ka'ak,  “Ha'u kmusti  kanorin lia
Kristus baa ema mak sei la dala ida dauk rona Niakaan Manfatin Di'ak!” La
di'ak  kalo  ha'u  kanorin  iha  fatin  mak ema seluk  nanorin  ti'an.  21  Tan
Hakerek Moon na'ak, “Ema mak sei la dala ida dauk rona lia nosi Nia, nosi
ikus, sia atu naree Nia. Ema mak sei la dala ida dauk natene sa-saa nosi
Nia, nosi ikus, sia atu natene lia nosi Nia.”

Kristus Klosan Lian 2:36,37 Tan lia nia, ema Isra'el hotu-hotu musti natene
tebes na'ak, Ema mak emi hedi ho'o baa ai karuus nia, Nia mak Maromak
boi ti'an dadi baa itakaan Na'in. Maromak moos foti-nahaas Nia ti'an.” 37
Rona Petrus dale nunia, ema nia sia neon monu. Sia moos nusu baa Petrus
no klosan seluk sia na'ak, “Mau sia! Kalo nunia, ami musti halo saa?” 

Ibrani  4:2 Ita rona hola lia di'ak nia, hanesan bei uluk sia moos rona nola.
Mais sia la fiar lia di'ak nia. Tan baa nia, sia la netan sotir saa ida.

Yeremia 24:7 - Mateus 22:37 Yesus nataa na'ak, “Ukun mak boot kaliuk nia,
mak ne'e: ‘Na'i Maromak nia, mak itakaan Maromak. Ita musti hadomi Nia
liu hotu-hotu. Ita musti beer Nia bei-beik, no haka'as aan hatene di'a-di'ak
Nia.’ 

Kristus Klosan Lian 16:14 Nosi feto nia sia, ida naran Lidia. Nia nosi kota
Tiatira mak dook iha rai Asia. Nia makfa'an tais baa ema boot sia. Tais nia
sia, ilas mean asuaten mak folin todan. Nia moos madinas namulak baa
Na'i Maromak. Tan nunia, oras feto nia rona Paulus dale, nia simu kedas.



Mateus  13:14-16  Sia  nia  hanesan  ema  mak  Maromak  mako'an  Yesaya
nakerek  kedan na'ak,  ‘Emi  atu  rona,  mais  emi  la  ho'uk  tolan.  Emi  atu
haree, mais emi la ho'uk hatene saa mak dadi ti'an. 15 Ema ne'e sia, neon
monas. Sia nadiuk tilun. Sia nadelek matan. Habusik baa, nebee siakaan
tilun diuk nunia dei, Habusik baa, nebee siakaan matan delek nunia dei.
Nebee Ha'u lalika kadi'ak sia, tan sia la nikir Ha'u.’ 16 Mais emi ne'e, sotir
tebes tan haree ti'an hodi matan du'uk, no rona ti'an hodi tilun du'uk.

Yesaya  6:9,10 - Kristus Klosan Lian 28:27 O musti dale baa sia nunia, tan
siakaan neon nakfatuk. Sia nadiuk tilun. Sia nadelek matan. Mais so'in!
Habusik siakaan tilun lalika rona tenik ona. Habusik siakaan matan lalika
naree tenik ona. Habusik siakaan neon lalika nakloke tenik ona. To'o sia la
natene dalan mai nikar baa Ha'u ona. Hodi nunia, Ha'u la kadi'ak tenik sia
ona.’”

Markus 4:11,12 Yesus nataa na'ak, “Tan emi ne'e beer hatene tebe-tebes Na'i
Maromak ukun, Ha'u kloke malorek lia hatetek nia isin baa emi. Mais kalo
ema seluk  mak la  no'uk  natene,  Ha'u  kanorin  kodi  lia  hatetek  dei.  12
Maromak mako'an  ida  nakerek  nela  kedan  kona  baa  ema hanesan  sia
na'ak: ‘Sia naree ti'an, mais la no'uk natene. Sia rona ti'an, mais la no'uk
rai baa neon. Dadi habusik baa, nebee sia lalika fiar baa Na'i Maromak,
nebee Na'i Maromak moos lalika kasu siakaan salan.’”

Yohanis  12:39,40  Etuk,  ema  Yahudi  balu  la  bele  fiar,  tan  Yesaya  moos
nakerek nela ti'an lia nia na'ak, 40 “Na'i Maromak taka siakaan neon, to'o
neon naktomak. Nia nabusik siakaan neon namonas aan, to'o sia la natene
dalan loos. Nia nabusik sia nunia, nebee sia lalika fila mai buka Ha'u. Ha'u
moos lalika kadi'ak kola sia.”

Roma 11:7,8 Lia rohan nune'e: ema Yahudi wa'in buka dalan atu di'a-di'ak no
Na'i Maromak. Balu netan dalan, tan sia mak Na'i Maromak boi kedan ti'an.
Mais  wa'in  la  netan  dalan,  tan  neon  monas  to'o  sia  la  nanono  Na'i
Maromak. 8 Hakerek Moon na'ak, “Na'i Maromak foo baa sia, matan mak la
bele naree, tilun mak la bele rona, no kakutak tomak mak la bele nanoin.
Tan baa nia, sia la natene lia loos to'o baa ohin loron ne'e moos.”

2 Tesalonika 2:10,11 Hodi nunia, nia bosok nola ema lear. Hotu, ema lear nia
moos dodok, tan sia netan kastikar mak sasa fa'e sia nosi Na'i Maromak.
Na'i Maromak buka dalan atu sori sia, mais sia dudu Niakaan laran di'ak
nia,  nodi  la  fiar  baa hanorin  loos.  11  Tan baa nia,  Na'i  Maromak taka
siakaan neon baa hanorin loos, hotu nabusik sia fiar baa lia tolek sia.

Mateus 13:18-23 Dale notu nunia, Yesus katak baa sia na'ak, “Tan emi beer
hatene Na'i Maromak ukun, hanono di'a-di'ak lia hatetek nia isin. 19 Fini
mak  monu  baa  dalan,  hanesan  ema  mak  rona  Manfatin  nosi  lia  Na'i
Maromak kaer ukun, mais la tolan tebe-tebes. Hotu diabu ulun mai nadau
nola Manfatin nia nosi neon. 20 Fini mak monu baa rai fatuk, hanesan ema



mak rona  Na'i  Maromak  Manfatin,  hotu  simu  nodi  neon  di'ak.  21  Mais
Manfatin nia la nahabut, tan ema nia la rai iha neon. Baa oras ema seluk
nasusar nia tan nia simu Manfatin nia, nia nabusik nela kedan. 22 Fini mak
monu iha ai tarak laran, hanesan ema mak rona nola Manfatin nia. Mais,
tan nia nalau aan nodi lisan oi-oik atu moris furak, nia sesu sai Manfatin
nia nosi neon, to'o la no folin ti'an. 23 Mais fini mak monu baa rai isin,
hanesan ema mak simu Na'i  Maromak Manfatin,  hotu nalo tuir Niakaan
beer. Nia nalo lia di'ak, hanesan fini mak nafua wa'in to'o isin tolu nulu,
isin neen nulu, no isin atus ida.”

2 Korintus 3:15,16 Nunia tebes. To'o baa oras ne'e moos, kalo ema Yahudi
sia leno bei Musa niakaan hakerek, sia rona, mais sia la natene tebe-tebes
hakerek isin, tan la tama baa siakaan neon, hanesan noo tais taka nola
neon. 16 Mais kalo ema ida fila nikar fiar baa itakaan Na'in, nu'u tais nia
nakloke ti'an.

Hosea 11:3-7 - Mateus 11:28-30 Emi hotu-hotu mak kole, mai tuir Ha'u! Emi
hotu-hotu mak hatiu todan, mai baa Ha'u! 29 Simu Ha'ukaan hanorin no
la'o hamutuk ho Ha'u, nebee ita rua ahan karau baka matan rua mak dada
bele-bele ai suak ida. Hodi nunia, emi bele dadi biit hikar. Tan Ha'u laran
di'ak. Ha'u neon kraik. 30 Ha'ukaan hanorin, la susar. Ha'ukaan harukan, la
todan.”

Kristus Klosan Lian 26:18 Ha'u ksolok o baa loke ema lahoos Yahudi matan,
nebee sia la'o nela kukun, mai moris iha kroman laran. O musti masai sia
nosi diabu ulun beran, nebee sia moris no Na'i Maromak beran. Hodi nunia,
Nia  kasu  mohu  siakaan  salan.  Sia  moos  bele  dadi  baa  Niakaan  ema,
manesak no ema seluk sia mak Nia boi ti'an, tan fiar Ha'u. Lia nia dei mak
kakara kalore baa o, Saulus.’”

2  Timotius  2:24-26  Ema mak toe  malu  la  fatan dadi  Na'i  Maromak eman
serwisu.  Tan Niakaan eman serwisu musti  di'a-di'ak no ema hotu-hotu,
musti  natene nanorin ema,  no natene netu aan baa ema seluk.  25 Sia
moos musti dale mamamar no ema mak sakar sia. Hodi nunia, see mak
natene? Na'i Maromak bele filas ema mak sakar neon to'o sia nalo neon
aat,  no  simu hanorin  loos.  26  Hodi  nunia,  siakaan  kakutak  bele  moon
nikar, to'o sia nakbois sai nosi diabu ulun mak uluk kesi sia.

Lia  Raiklaran  Falu  Fila  3:17-19  Emi  dale  loko  aan  ha'ak,  ‘Ita  ne'e,  ema
maksoin.  Ita  moris  di'a-di'ak.  Sa-saa iha  hotu!’  Mais  tuir  loos,  emikaan
neon naktomak ti'an, to'o emi la hatene tenik lia di'ak sia. Tan baa nia,
emi dadi mukit no kwalan. 18 Di'ak liu, mai sosa hola mean isin hosi Ha'u,
nebee emi dadi maksoin tebe-tebes. Sosa hola noo, faru mutin hodi taka
hola  emikaan  kwalan  nia.  Sosa  hola  noo,  ai  tahan  matan  hodi  ho'as
emikaan matan, nebee emi bele haree hikar. 19 Ema mak Ha'u kadomi,
kalo nalo sala, Ha'u kde'an kodi taa ukun baa nia, nebee nia bele nanorin



aan. Dadi, emi musti haloos neon, tuir Ha'u hodi laran maluak.
2 Korintus 7:10 Tebes! Kalo ita horan neon aat tuir Na'i Maromak neon, ita

hanawa halo lia  aat,  hodi  fila  hikar  tuir  dalan moris  mak loos.  Lia  nia
nabusik ita nosi Na'i Maromak Niakaan kastikar. Kalo ita halo neon aat
nunia, ita la lakon aan. Mais kalo ita halo neon aat iha ibun dei, nosi ikus
ita nanis dodok.

1 Na'i Isra'el Sia - Raja-Raja 18:37 - Maromak turn heart back to Maromak.
2 Korintus 4:4 Oras ne'e, ema wa'in naloon baa diabu ulun. Nia nalo balu

kakutak naktomak, to'o neon naktomak no la fiar baa Na'i Maromak. Tan
siakaan matan delek nunia, sia la bele naree Na'i Maromak Niakaan sinak.
Sia la simu Lia Di'ak nosi Kristus mak mai naroma sia. Masik Kristus ilas
ida no Na'i Maromak, sia la titu.

Lukas 8:11-15 Hotu Yesus nalore lia hatetek nia isin na'ak, “Fini nia, nu'u
Maromak  Manfatin.  12  Fini  mak  monu  baa  dalan,  nu'u  ema  mak  rona
Maromak Manfatin, mais la kleur diabu ulun mai nadau nola Manfatin nia
nosi niakaan neon. Tan nunia, ema nia la fiar Na'i Maromak, no la netan
moris.  13  Fini  mak  monu  baa  rai  fatuk,  nu'u  ema mak  rona  Maromak
Manfatin no simu nodi neon di'ak. Mais abut tama la le'an. Nia nahuu fiar,
mais kalo susar sa'e tan, nia monu ma'as. 14 Fini mak monu baa rai mak
noo ai tarak, nu'u ema mak rona nodi simu Maromak Manfatin. Mais la
kleur, nia nalu'a lakon, tan nia nalau aan no niakaan lia du'uk, no naha oi-
oik, nodi moris nafurak aan dei. Nosi ikus, niakaan fiar nia la nafua saa
ida.  15 Mais fini  mak monu baa rai  isin,  nu'u ema neon loos.  Nia rona
Maromak Manfatin, hotu rai di'a-di'ak baa neon. Hodi nunia, nia fiar nohuun
nodi nalo lia di'ak wa'in.”

Kristus Klosan Lian 15:10/11 Tan lia nia, ita hatene ha'ak, Na'i Maromak simu
sia ti'an. Lalika tula hatodan sia hodi adat hamane aan. Tan tuir loos, ita
ho itakaan bei uluk sia la bele hatiu itakaan adat no ukun hotu-hotu. Ita
keta  hatodan  ema  lahoos  Yahudi  sia!  Ha'u  atu  kusu  emi  nune'e:  Na'i
Maromak sori ita ema Yahudi tan ita tuir itakaan ukun-badu ka? Lale! Nia
sori ita tan Na'i Yesus natudu laran di'ak baa ita. Keta halu'a! Nia moos
natudu laran di'ak baa ema lahoos Yahudi sia.”

Roma 8:13 Kalo ita moris tuir a'aat iha neon laran, nanis Na'i Maromak se'i
kotuk no kastikar ita!  Mais kalo ita foo leet baa Kmalar Lulik nadodok
a'aat iha itakaan neon laran, ita bele moris loos.

